
«ՄԱԹԵՄԱՏԻԿԱ» ԵՎ «ՏԵԽՆՈԼՈԳԻԱ» ԱՌԱՐԿԱՆԵՐԻ 

ԻՆՏԵԳՐՄԱՆ ԵՎ ՈՒՍՈՒՑՈՂԱԿԱՆ ԱՐԺԵՔՆԵՐԸ 

Ներածություն 

Ժամանակակից տարրական կրթության մեջ ինտեգրացիան հիմնականում 

դիտարկվում է որպես տարբեր ուսումնական առարկաների միջև գոյություն ունեցող 

կապերի առկայություն: Բացի դրանից ինտեգրացիան պայմանավորված է ուսուցման 

կազմակերպչական, հայեցակարգային և մեթոդական մի շարք մոտեցումներով և 

առանձնահատկություններով։ Աշխատանքում ներկայացված են դրանցից հիմնականները, 

որոնք կարելի է խմբագրել այսպես․ 

1. Ինտեգրացիան հնարավորություն է տալիս ձևավորելու աշխարհի բոլոր երևույթների 

և օբյեկտների փոխկապակցության մասին ամբողջական պատկերացումներ:  

2. Ինտեգրացիան թույլ է տալիս միավորել տարբեր ուսումնական առարկաների 

հնարավորությունները՝ ձևավորելով կրտսեր դպրոցականի գլխավոր 

գործունեությունը և այդ խնդիրների լուծման ընթացքում ապահովելով 

յուրաքանչյուրի ներդրումը: 

3. Ինտեգրացիան ապահովում է շրջակա աշխարհի  մասին ստացված գիտելիքների 

միջև եղած կապերի բացահայտումը և դպրոցականի կոնկրետ պրակտիկ 

գործունեությունը: 

 Ինչպես տեսական, այնպես էլ գործնական 

առումներով այսօր արդիական է տարրական դասարաններում ուսուցման և 

դաստիարակության ինտեգրման խնդիրը: Դա պայմանավորված է նրանով, որ 

ժամանակակից կրթական համակարգի նպատակն է ձևավորել բազմակողմանի զարգացած 

անձ՝ աշխարհի ամբողջական պատկերի ընկալմամբ, երևույթների և նրանց միջև եղած 

կապերի բացահայտմամբ: Ուսուցման գործընթացում ինտեգրումը կարելի է հասկանալ 

երկու իմաստով․ 

1. Սովորողների մեջ շրջակա աշխարհի վերաբերյալ ամբողջական պատկերացումների 

ձևավորում (ինտեգրումը դիտարկվում է որպես ուսուցման նպատակ): 

2. Առարկայական գիտելիքների մերձեցման հիմք (ինտեգրումը դիտարկվում է որպես 

ուսուցման միջոց): 

Ինտեգրումը իրականացվում է մի քանի ուղղություններով և մակարդակներով՝ 

ներառարկայական և միջառարկայական: Ինտեգրման  մասին  գաղափարները ձևավորվել են 

դեռևս 1800-ական թվականների վերջերին՝ գերմանացի  փիլիսոփա և մանկավարժ  Յոհան 

Ֆրիդրիխ Հերբարտի կողմից: 

Ինտեգրված ուսումնական ծրագրեր կազմելիս  մանկավարժները  պետք է 

պատասխանեն կրթությանը վերաբերող 3 կարևոր հարցերի․  

 Ի՞նչն է ամենակարևորը, որ աշակերտները պետք է գիտենան․ 

 Ի՞նչն է ամենակարևորը, որ աշակերտները պետք է կարողանան․ 

 Ինչպիսի՞ անձնավորություն ենք ցանկանում, որ աշակերտները լինեն: 

Այս հարցերի պատասխանները տանում են դեպի գիտենալ-անել-լինել եռամիասնության 

գաղափարի ստեղծում:  

Ինտեգրված ուսուցումը կիրառելի է հանրակրթության բոլոր աստիճաններում: 

Կրտսեր դպրոցում ինտեգրված ուսուցման կազմակերպումն ունի իր 

առանձնահատկությունները, որոնք էլ որոշում են այդ գործընթացի մարտավարությունը: 

Դրանք առաջին հերթին պայմանավորված են երեխաների տարիքահոգեբանական 

առանձնահատկություններով: Կարևոր է այն, որ կրտսեր դպրոցում առարկաների հիմնական 

մասը դասավանդում է նույն ուսուցիչը: Կարևոր է նաև այն, որ ինտեգրումը երեխային իր 

մտավոր ներուժը զարգացնելու մեծ հնարավորություն է ընձեռում: Ինտեգրված դասերի 

կազմակերպումն ու անցկացումը կրտսեր դպրոցում կրթության բարեփոխման ու 

կատարելագործման նոր ուղղություններից մեկն է: Ինտեգրված դասի կառուցվածքը 

սովորական դասից տարբերվում է այս առանձնահատկություններով․ 

 Հստակությամբ, ուսումնական նյութի սեղմությամբ 

 Տրամաբանական փոխպայմանավորվածությամբ 

 Ուսումնական նյութի տեղեկատվական մեծ տարողությամբ 

Նման դասերի պլանավորման համար ուսուցիչը նկատի է ունենալու, որ ինտեգրված դասին 

գիտելիքներ են հաղորդվում տարբեր առարկաներից: Այստեղից էլ պետք է որոշել 

ինտեգրված դասի գլխավոր նպատակը․ եթե որոշված է ընդհանուր նպատակը, ապա 

առարկաների բովանդակությունից ընտրվում են միայն այն տեղեկույթները, որոնք 

անհրաժեշտ են դրա իրականացման համար:  

Ինտեգրված դասի պլանավորման ժամանակ  պետք է  հստակ ընտրել դասի տեսակը, 

կառուցվածքը, ուսուցման մեթոդները, ինչպես նաև որոշել սովորողների 

ծանրաբեռնվածությունը՝ գործունեության տարբեր ձևերով: Այն զարգացնում է ուսուցչի 

ստեղծագործական կարողությունները, տեսական և գործնական հմտությունները, ուսուցիչ-

աշակերտ համագործակային խմբերի աշխատանքը, պլանավորում, կազմակերպում և 

իրականացնում է աշակերտների բազմապիսի արտադասարանական-դաստիարակչական 

աշխատանքների ծրագրերը, աշակերտների կարողություններին համապատասխան 

կազմակերպում է ուսուցումը: Մանկավարժական փորձը ցույց է տվել, որ ինտեգրված դասեր 

անցկացնելու հրաշալի հնարավորություն է ընձեռնվում, երբ «Տեխնոլոգիա» առարկայի 

ուսուցումը համադրվում է կերպարվեստի, մաթեմատիկայի, երաժշտության, մայրենիի հետ: 

ԳԼՈՒԽ 1․ «ՄԱԹԵՄԱՏԻԿԱ» ԵՎ «ՏԵԽՆՈԼՈԳԻԱ» ԱՌԱՐԿԱՆԵՐԻ ԻՆՏԵԳՐՄԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ 

Առարկա – Տեխնոլոգիա, մաթեմատիկա 

Դասարան – 3-րդ 

Թեմա – Օրիգամի արվեստ, կարապի պատրաստում 

Նպատակ 

 Ինքնուրույն աշխատելու կարողության ձևավորում 

 Թուղթը խնայողաբար օգտագործելու կարողության դաստիարակում 

 Սեփական ձեռքերով պիտանի և գեղեցիկ իր պատրաստելու ցանկության զարգացում 

 Գեղագիտական ճաշակի զարգացում 

 Ծանոթացնել «Օրիգամի» արվեստի պատմության զարգացման և տարածման հետ 

 Տեղեկատվական – հաղորդակցական մշակույթի զարգացում 

 Գնահատել բնության գեղեցկությունը 

 Սիրո, հոգատարության դրսևորման կարողության մշակում 

 Ճանաչել հայտնի կոմպոզիտոր Չայկովսկու ստեղծագործությունները 

Խնդիրներ – Ա․ Ակադեմիական 

 Տեղեկատվական աղբյուրներից դուրս բերել և պարզաբանել անհրաժեշտ գիտելիքներ  

բնության, կենդանական աշխարհի վերաբերյալ 

 Սովորողների համար հասկանալի դարձնել օրինաչափությունները  և  բնության և 

կենդանական աշխարհի և տեխնոլոգիայի տվյալ նյութի յուրացման իմաստով 

 Ձևավորել արժեքային համակարգ, խթանել սերը բնության, կենդանիների հանդեպ, 

պլանավորել ցանկացած աշխատանք 

Բ․ Սոցիալական 

 Ձևավորել հետաքրքրություն, զարգացնել կարողություն՝ թղթի տեսակներով օրիգամի 

պատրաստելու համար 

 Հասկանալի դարձնել աշխատանքի կատարման քայլաշարերի կարևորությունը  

 Սովորեցնել ճիշտ չափումներ կատարել 

 Զարգացնել ինքնուրույն ջանքերի շնորհիվ ստացված արդյունքի բերկրանքը վայելելու 

գաղափարը 

Ինտեգրված առարկաներ․ 

 Մաթեմատիկա՝ երկրաչափական պատկերներ, չափեր, գծանշաններ 

 Մայրենի՝ գեղեցիկ, մաքուր խոսք, ոտանավորներ կարապի մասին, հանելուկներ 

 Ես և շրջակա աշխարհը՝ չվող, չչվող թռչուններ, կարապի տեսակներ 

 Երաժշտություն՝ Չայկովսկու կենսագրությունը, «Կարապի լիճ» բալետի ունկնդրում 

Անհրաժեշտ պարագաներ՝ Գունավոր և սպիտակ թղթեր, մատիտներ, մկրատ, սոսինձ, 

երկրաչափական  ձևանմուշներ, աշխատանքային նյութեր և գործիքներ, էլեկտրոնային 

գրատախտակ, աշակերտների պատրաստած «Կարապի լիճը»  

Մեր ժամանակներում աշխարհը շատ արագ է փոփոխվում: Դպրոցական 

համակարգում ևս ուսուցումը համապատասխանում է այն միջավայրին, ուր ապրում է 

աշակերտը: Այսօր ուսուցչի վարպետությունը, երևակայությունն ու մտքի թռիչքը 

սահմանափակումներ չունեն: Ուսուցիչը դասը կառուցում է այնպես, որ նյութի՝ այլ 

առարկաներին ինտեգրվելու բոլոր միջոցներն օգտագործվեն՝ նորի յուրացումն ամբողջական 

դարձնելու և սովորողի ակտիվությունը բարձրացնելու համար: Այս առումով հրաշալի 

հնարավորություններ է տալիս «Տեխնոլոգիա»  առարկան:  Տարրական դասարաններում այն 

աշակերտների մտավոր, ֆիզիկական, ստեղծագործական և գեղագիտական զարգացման 

կարևոր միջոց է: Տեխնոլոգիան, որպես համալիր գիտություն, իր մեջ ամփոփում է 

միջառարկայական կապեր, որոնց կիրառումը խթանում է ուսուցման արդյունավետությունը: 

Դրանց անդրադարձը նպատակահարմար է ինչպես տեսական, այնպես էլ գործնական –

ստեղծագործական աշխատանքների ընթացքում, օրինակ՝ գեղարվեստակիրառական 

նմուշների պատրաստումը, տեխնիկական մոդելների հավաքումը, ստեղծագործական 

նախագծերի կատարումը: Տեխնոլոգիայի դասագրքերում կարելի է հանդիպել 

առաջադրանքների, որոնք հնարավորություն են տալիս ազատ ստեղծագործելու, գտնելու 

խնդրի լուծման համարձակ և ինքնատիպ մոտեցումներ: Տեխնոլոգիայի դասերին ձեռք բերած 

գիտելիքները սովորողին մղում են նորովի գնահատել իրեն շրջապատող աշխարհը, 

ստեղծագործել ազատորեն, իսկ առաջադրանքները կիրառելի են կյանքում՝ զարգացնելով 

հնարամտություն, երևակայություն, արագ կողմնորոշվելու ունակություն: «Տեխնոլոգիա» 

առարկան նպաստում է աշակերտների շնորհների հայտնաբերմանը, ուսուցումը դառնում է 

ավելի արդյունավետ և հիմնավորված: Ինտեգրված ուսուցումը ապահովում է 

դասավանդման նոր որակ ու արդյունավետություն՝ տարբեր առարկաներից գիտելիքների, 

ուսումնական նյութերի և տեխնոլոգիաների միավորման ճանապարհով: Կրտսեր դպրոցում 

ինտեգրումը երեխաների մտավոր ներուժի բացահայտման և ունակությունների զարգացման 

լուրջ հնարավորություններ է ընձեռում: Իրականության տարբեր երևույթների և 

ուսումնական առանձին առարկայի կտրվածքով ընդունված դրույթների մեկուսացված 

դիտարկումից անցում է կատարվում համակարգված և ամբողջական ուսումնասիրության:  

ԳԼՈՒԽ 2. ԻՆՏԵԳՐՎԱԾ ԴԱՍԻ ԿԱԶՄԱԿԵՐՊՄԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ ԵՎ ԳՈՐԾՆԱԿԱՆ ԿԻՐԱՌՈՒՄԸ 

Կարևորելով միասնականացված ուսուցման սկզբունքը՝ ներկայացնում եմ 3-րդ 

դասարանում անցկացրած բաց դասի նկարագրությունը: 

Խթանում 

- Ի՞նչ եք կարծում, ի՞նչ կարող ենք ստանալ թղթից: 

Մտագրոհի միջոցով պարզում են, որ տեխնոլոգիայի ժամերին սովորում են ուսումնասիրել, 

մտածել նորը, պլանավորել աշխատանքը, պատրաստել գեղեցիկ իրեր, հաճույք ստանալ, 

աշխատել խմբով և խնայողաբար օգտագործել թղթերը: 

-  Այսօր կներկայացնեմ արևելյան «Օրիգամի» արվեստը: (խոսելու ընթացքում 

կպատրաստեմ վարդ): 

 

 

 

 

 

 

 

 

2․1․ Օրիգամի արվեստի պատմությունը, տարածումը, կիրառումը և 

տեսակները 

Օրիգամին  դեկորատիվ-կիրառական արվեստի տեսակ է, թղթից առարկաներ 

պատրաստելու հնագույն արվեստ։ Օրիգամի բառը նշանակում է ծալված թուղթ (օրի – 

ծալում, գամի – թուղթ): Օրիգամիի արվեստի արմատները Հին Չինաստանում են, որտեղ էլ 

հայտնագործվել է թուղթը։ Ի սկզբանե օրիգամին օգտագործվել է կրոնական 

https://hy.wikipedia.org/wiki/%D4%B4%D5%A5%D5%AF%D5%B8%D6%80%D5%A1%D5%BF%D5%AB%D5%BE-%D5%AF%D5%AB%D6%80%D5%A1%D5%BC%D5%A1%D5%AF%D5%A1%D5%B6_%D5%A1%D6%80%D5%BE%D5%A5%D5%BD%D5%BF
https://hy.wikipedia.org/wiki/%D4%B9%D5%B8%D6%82%D5%B2%D5%A9_(%D5%B6%D5%B5%D5%B8%D6%82%D5%A9)
https://hy.wikipedia.org/w/index.php?title=%D4%BF%D6%80%D5%B8%D5%B6%D5%A1%D5%AF%D5%A1%D5%B6_%D5%AE%D5%A5%D5%BD%D5%A5%D6%80&action=edit&redlink=1

ծեսերի ժամանակ։ Երկար ժամանակ արվեստի այս ձևը հասանելի էր միայն 

հասարակության վերին խավերին, որտեղ լավ ապրելու չափանիշ էր թղթի հետ աշխատելու 

արվեստին տիրապետելը։ Հնում օրիգամին եկեղեցական արվեստ էր, նրանով զբաղվում էին 

եկեղեցու ծառայողները: Թղթի արտադրության հետ օրիգամի արվեստը մուտք գործեց 

թագավորական պալատ: Այն համարվում էր բարձրաշխարհիկ կրթության աստիճան: 

Օրիգամիով զբաղվում էր նաև կայսրը:  Եվրոպայում, Չինաստանում և Ճապոնիայում 

ձևավորվել են թղթի ծալելով իրեր պատրաստելու ավանդույթներ, որոնց մասին հիշատակել 

են պատմաբանները։ Դրանք հիմնականում եղել են միմյանցից առանձին ավանդույթներ 

մինչև 20-րդ դարը։  

Օրիգամիի արվեստը զարգացնում է երևակայությունը, տրամաբանությունը, 

տեսողական և տարածական մտածողությունը, մատների մոտորիկան: Օրիգամիի 

պատրաստման ընթացքում երեխայի ձեռքերը գտնվում են ակտիվ վիճակում, քանի որ թղթի 

ծալման, վերծալման  և հարթեցման գործընթացը կատարվում է միայն մատների միջոցով: 

Ուժեղ սեղմելով ծալվող թուղթը՝ երեխան ազատվում է բացասական հույզերից: Նրա մեջ 

առաջանում է ցնծություն, հաճույք, գեղեցիկը ստեղծելու ցանկություն: Օրիգամի եղանակով 

պատրաստվում են ծաղիկներ, կենդանիներ, միջատներ, թռչուններ: 

Հայտնի են օրիգամի արվեստի հետևյալ տեսակները․ 

1. Մոդուլային օրիգամի - Օրիգամիի ամենահայտնի տարատեսակներից մեկը 

մոդուլային օրիգամին է, որում ամբողջական պատկերն ստացվում է միանման 

մասերի՝ մոդուլների միավորումից։ Յուրաքանչյուր մոդուլ պատրաստվում է 

դասական օրիգամիի պատրաստման եղանակով՝ մեկ քառակուսաձև թղթով, իսկ 

այնուհետև մասերը միացվում են մեկը մյուսի մեջ ծալելու միջոցով։ Մոդուլային 

օրիգամիի պատրաստման տեխնիկայով հաճախ պատրաստվում են տուփեր, հարթ և 

տարածական աստղեր, գնդաձև առարկաներ։ 

2. Պարզ օրիգամի - Պարզ օրիգամին սահմանափակվում է հետ ու առաջ 

ծալումներով։ Այս ոճի նպատակն է անփորձ օրիգամիստների, ինչպես նաև 

շարժողական սահմանափակ կարողություններ ունեցող մարդկանց գործը 

հեշտացնելը։ 

3. Խոնավ ծալում - Օգտագործվում է ջրով թրջած թուղթ, որպեսզի պատկերներին 

հաղորդի հարթ գծեր, արտահայտչություն, կոշտություն։ Այս մեթոդը հատկապես 

վերաբերում է ոչ երկրաչափական այնպիսի օբյեկտներին, ինչպիսիք են  

https://hy.wikipedia.org/w/index.php?title=%D4%BF%D6%80%D5%B8%D5%B6%D5%A1%D5%AF%D5%A1%D5%B6_%D5%AE%D5%A5%D5%BD%D5%A5%D6%80&action=edit&redlink=1


11 
 

կենդանիների ու ծաղիկների ֆիգուրաները։ Այս դեպքում նրանք շատ ավելի բնական 

տեսք ունեն և ավելի մոտ են բնօրինակին։ Ոչ բոլոր թղթերն են հարմար թաց ծալման 

համար: Որպես կանոն, այս հատկությամբ օժտված են թղթի ստվար տեսակները։ 

Որքան մեծ է մանկական ձեռքի հմտությունը, այնքան խելացի է երեխան: 

Վ․Ա․ Սուխոմլինսկի 

Ուրեմն, բարի գալուստ օրիգամիի կախարդական աշխարհ: 

 

 

 

 

 

 

 

 

2.2․  Տեղեկություններ կարապների մասին, անդրադարձ կարապներին 

նվիրված ստեղծագործություններին 

- Դե ինչ, երեխաներ, փորձենք գուշակել, թե ի՞նչ ենք այսօր պատրաստելու: 

Հանելուկներ․ 

Մի թռչուն կա շատ իմաստուն, 

Բարեկամ է նա մարդուն, 

Աղմկում է ու երգում,  

Երբ իր մահն է մոտենում: 

https://hy.wikipedia.org/wiki/%D4%BF%D5%A5%D5%B6%D5%A4%D5%A1%D5%B6%D5%AB
https://hy.wikipedia.org/wiki/%D4%BE%D5%A1%D5%B2%D5%AB%D5%AF

Թռչում է՝ հավ չի, 

Լողում է՝ նավ չի, 

Երգում է այն ժամին, 

Երբ մոտ է իր մահին: 

 

Պարանոցն է ձիգ, ճկուն ու երկար, 

Թռչում – անցնում է աշխարհից  աշխարհ: 

Լողում է ջրում, շրջում է մարգում, 

Լոկ մեկ անգամ է նա երգում կյանքում: 

 

Պատասխանները լսելուց հետո էլեկտրոնային գրատախտակին կտեսնեք կարապի 

նկարները: 

- Ի՞նչ գիտենք կարապի մասին: 

Կարապները դեռ վաղուց համարվում էին գեղեցկության, հպարտության, 

միայնության, մաքրության, իմաստության, կատարելության խորհրդանիշ: Կարապների 

մարմնի երկարությունը 180  սմ է, ունեն փարթամ ու խիտ փետուրներ: Հայտնի է կարապների 

6 տեսակ, լինում են սև և սպիտակ: Ճուտիկների դատիարակությամբ զբաղվում են և՛ արուն, 

և՛ էգը:  

Բազմաթիվ ժողովուրդներ երկրպագում են կարապներին: 

 Ղազախները նրանց համարում են թռչունների արքա: 

 Կելտերը նրանց համարում են գարնան ավետաբեր թռչուններ: 

 Սլավոնական ժողովուրդների համար կարապները սուրբ թռչուններ են համարվում: 

 Քրիստոնեական զրույցներում կարապը համարվում է մաքրության և Մարիամ 

Աստվածածնի խորհրդանիշը: 

Կարապների մասին տարբեր հեքիաթներ, բանաստեղծություններ են գրվել: Հանս 

Քրիստիան Անդերսենի «Անճոռնի ճուտիկը», որի մուլտֆիլմը մենք դիտել ենք, նրանց է 

նվիրված: 

- Հիմա գեղեցիկ ստեղծագործություն կլսենք, պետք է գուշակենք, թե որ կոմպոզիտորի 

որ ստեղծագործությունն է: 

Լսում ենք «Կարապի լիճը» բալետից մի փոքր հատված:  

Բալետը գրել է Պյոտր Իլյիչ Չայկովսկին, ով դասական 

երաժշտության խոշորագույն դեմքերից է, սիմֆոնիայի մեծ վարպետ: 

Իր ստեղծագործական կյանքի ընթացքում գրել է 10 օպերա, 3 բալետ, 

7 սիմֆոնիա, շուրջ 100 ռոմանս:  

 

 

«Կարապի լիճ» չորս գործողությամբ բալետը 

գրվել է 1876 թ․: Պատմում է գեղեցկուհի 

արքայադուստր Օդետի մասին, որին չար 

կախարդ` ասպետ Ռոտբարտը 

կախարդանքով դարձրել է կարապ: Բալետի 

հիման վրա 2010թ․ նկարահանվել է նաև «Սև 

կարապը» անունով ֆիլմ: 

 

«Կարապի լիճ» ասելիս անմիջապես հիշում ենք 

մեր ամենահայտնի և սիրելի զբոսայգիներից 

մեկը: 1963 թ․ Երևանում կառուցված լիճը 

անվանել են «Կարապի լիճ»՝ Չայկովսկու 

համանուն բալետի պատվին: Այն գտնվում է  

Երևանի Ալ․ Սպենդիարյանի անվան օպերայի 

և բալետի ազգային ակադեմիական թատրոնի 

տարածքում, Ազատության հրապարակի 

հետնամասում:  

 

Հեղինակը ճարտարապետ Գևորգ Մուշեղյանն է: 

2005թ․ լճի մի մասը ձմռանը վերածվում է 

սահադաշտի: 

Իմաստի ընկալում 

Այսօր պատրաստելու ենք կարապ: Բոլորին կբաժանեմ թղթեր: Աշխատանքը կատարվում է 

Օրիգամիի եղանակով: Սկսում ենք պատրաստել մոգական քառակուսուց: Կախարդական է, 

որովհետև հրաշքներ է գործում: Քառակուսուց ստանում ենք սունկ, թիթեռ, եղևնի, ինչ 

ուզենք: 

- Ի՞նչ գիտենք քառակուսու մասին: 

 

Երկրաչափական պատկեր է, ունի 4 իրար հավասար ուղիղ անկյուն: 

 

- Էլ ի՞նչ երկրաչափական պատկերներ գիտեք: 

Եռանկյուն եմ, եռանկյուն, 

Ես ունեմ 3 անկյուն, 

3 կողմ, 3 գագաթ, 

Թե կուզեք՝ հաշվեք արագ: 

 

Ունեմ 4 ուղիղ անկյուն, 

Հանդիպում եմ 4 կողմերում, 

     Լայնություն ու երկարություն, 

     Ուղղանկյուն եմ, ուղղանկյուն: 

 

Իսկ ես չունեմ լայնություն, 

Անկյուն կամ երկարություն, 

Բայց ունեմ շրջանագիծ, 

Կենտրոն ու տրամագիծ: 

Քայլ 1 – Ծալել քառակուսին անկյունագծով՝ ստանալով եռանկյուն: 

Քայլ 2 – Եռանկյունները նորից ծալել, ստանալ էլի եռանկյուն: 

Քայլ 3 – Եռանկյունները շրջել և նշագծով ծալել: 

Քայլ 4 – Սուր անկյունը ծալելով ստանալ կարապի պարանոցը:  

Քայլ 5 – Սուր ծայրը ետ ու առաջ ծալելով ստանալ կտուցը: 

Քայլ 6 - Կտրելով ստանալ փետուրները: 

Քայլ 7 – Կտորները հավաքելով ստանալ կարապ: 

Մեր կարապը պատրաստ է: 

Յուրաքանչյուր աշակերտ իր պատրաստած կարապը կարող է կամ նվիրել 

բարեմաղթանքներով կամ ամրացնել մեր պատրաստած «Կարապի լճին»՝ երազանք 

պահելով: 

 

 

 

 

 

 

 

Կշռադատում Т-աձև աղյուսակի միջոցով 

Գիտեինք Իմացանք 

Երկրաչափական պատկերներ 

Հանելուկների պատասխաններ 

Տեղեկություններ օրիգամի արվեստի, 

կարապների, Պ․ Ի․ Չայկովսկու,  տարբեր 

գրական ստեղծագործությունների, 

Կարապի լճի մասին 

Եզրակացություն 

Այսպիսով, ինտեգրված ուսուցումը հնարավորություն է տալիս հասնելու ուսուցման 

ավելի բարձր նպատակների իրականացմանը և դասի արդյունավետության բարձրացմանը: 

Դրանք են՝ ստացած գիտելիքները նոր իրավիճակներում կիրառելու կարողությունները, նոր 

գիտելիքների որոնման և յուրացման համար համապատասխան շարժառիթների 

ձևավորումը: Ուսուցման արդյունավետությունը ճիշտ ապահովելու համար պետք է 

սովորողների որոնողական գործունեությունը նպատակային ձևով կազմակերպել և 

ղեկավարել: Սա նորի ստեղծման ուղին է, այդ արդյունքն ստացվում է այն դեպքում, երբ 

տարբեր առարկաների ուսումնական նյութերը միավորվում են նպատակային ձևով: 

Այդպիսի միավորումներն ապահովում են միջառարկայական և ներառարկայական ճկուն 

կապերև հնարավոր դարձնում ուսուցման գորընթացի միասնական, համակարգված և 

համալիր մոտեցման իրականացումը:  

Եթե ուսուցիչը ինքը չձգտի փոփոխություններին, նրա համար  շատ դժվար կլինի 

աշխատել փոփոխություններին ավելի արձագանքող ու հարմարվող աշակերտների հետ, 

նույնիսկ՝ այսօր ստեղծված ինտեգրված դասագրքերով։ Ինտեգրումն օգնում է աշակերտին 

կապակցելու տարբեր առարկաներից ստացված տվյալները, հասկացությունները, 

գործողություններն ու գիտելիքները:Ինտեգրված ուսուցումը հնարավորություն է տալիս 

ճկունորեն անցում կատարելու մի առարկայից մյուսին՝ միջառարկայական կապերի 

արդյունքում ամրապնդելով գիտելիք-կարողություն-հմտություն կապը: 

Ինձ համար նորովի բացվեց Սուխոմլինսկու հանճարեղ ուղերձը․ «Երեխային պետք է 

ծանոթացնել նորին՝ մյուս առարկաների հետ կապելով: Պատուհան բացեք նրանց համար 

դեպի շրջապատող աշխարհը․․․ Նորը հայտնագործեք այնպես, որ կյանքի այդ պատառիկը 

երեխաներին երևա ծիածան՝ բոլոր գույներով»: Պրպտեք, գործի դրեք ձեր երևակայությունը․ 

այդ դեպքում Ձեզ և Ձեր աշակերտներին կայցելի ստեղծագործության զարմանքի և 

միասնության հրճվանքը: 

Օգտագործված գրականություն 

1. «Տեխնոլոգիա» առարկայի չափորոշիչ և ծրագրի գրականություն 1-4-րդ դասարան 

2. Աստվածատրյան Մ․, Արնաուդյան Ա․ և այլք, «Ինտեգրված թեմատիկ միավոր» 

/ձեռնարկ տարրական դպրոցի ուսուցիչների պատրաստման և վերապատրաստման 

համար/ Երևան 2003թ․, էջ 255 

3. «Նախաշավիղ» / գիտամեթոդական հանդես / հ․ 1, Երևան, 2012թ․ էջ 64 

4. Տեղեկություններ համացանցից / «Վիքիպեդիա» ազատ հանրագիտարան, 

Գասպարյան Կարինե, Ղուբաթյան Հասմիկ 

5. https://old-lib.armedu.am/resource/46751 

 

https://old-lib.armedu.am/resource/46751

